
ᐊᕕᑦᑐᖅᓯᒪᓂᖕᒐ 1  
ᒨᓇ: ᐱᖅᓯᓕᕐᓂᐊᕐᓂᕋᖅᑕᐅᔪᖅ 

ᐃᓕᓐᓂᐊᕌᓂᒃᑎᓪᓗᒋᑦ ᑭᒃᑯᓕᒫᑦ 
ᐊᑕᐅᓯᕐᒥᒃ ᐃᓱᒪᖃᖅᐳᑦ. ᓄᓇᓕᖕᓂ 
ᐱᖅᓯᓕᕐᓂᐊᕐᓂᕋᖅᑕᐅᓯᒪᔪᖅ.
ᒨᓇᐅᑉ ᐃᓕᓐᓂᐊᖃᑎᓕᒫᖏᑦ ᐅᖃᒪᔭᒃᑐᑦ 

ᐃᓕᓐᓂᐊᕐᕕᒃ ᒪᑐᔭᐅᓂᐊᕐᓂᖕᒐᓂᒃ. ᒨᓇᐅᑉ 
ᐱᖃᓐᓇᕆᔭᖏᑦᑕ ᐃᓚᖏᑦ ᐱᖅᓯᓕᖁᔨᓪᓗᑎᒃ. 
ᐃᓚᖏᓪᓗ ᐊᖏᕐᕋᖅᓯᒪᑐᐃᓐᓇᕈᒪᓇᑎᒃ 
ᐱᖅᓯᖅᑎᓪᓗᒍ. ᐃᓕᓐᓂᐊᕐᒧᑦ ᐅᑎᕋᑖᖅᓯᒪᒻᒪᑕ 
ᐅᑭᐅᒃᑯᑦ ᕿᑲᕐᓇᓚᐅᖅᑎᓪᓗᒍ.
“ᑕᐃᒪᑐᖅ ᖃᐅᒃᐸᑦ ᑕᑯᓛᖅᐸᒋᑦ 

ᐃᓕᓐᓂᐊᕐᕕᖕᒥ!” ᒨᓇᐅᑉ ᐃᓕᓴᐃᔨᖓ ᐅᖃᖅᐳᖅ 
ᒨᓇ ᐊᓂᕙᓪᓕᐊᓕᖅᑎᓪᓗᒍ.
ᒨᓇ ᓇᓗᕗᖅ ᖃᓄᖅ ᐃᓱᒪᔭᕆᐊᒃᓴᖅ 

ᐱᖅᓯᕐᓂᐊᕐᓂᕋᖅᑕᐅᔪᒥᒃ. ᐃᓚᖓᒍᑦ 
ᐱᖅᓯᖁᔨᕐᓚᒃᖢᓂ. ᐊᔭᖓ ᐊᓃᑕ ᐃᖃᓗᖕᓄᑦ 
ᐅᑎᕆᐊᓕᒃ ᖃᖓᑕᓲᒃᑯᑦ ᖃᐅᒃᐸᑦ, ᒨᓇᐅᓪᓗ 
ᐊᐅᓪᓚᖁᓇᓂᐅᒃ.
ᒨᓇ ᖃᐅᔨᒪᔫᒐᓗᐊᖅ ᐃᒻᒥᓂᑐᐊᖅ 

ᐃᓱᒪᒋᓂᕐᒥᓂᒃ. ᐊᔭᖓ ᐊᓃᑕ 
ᐃᓕᓐᓂᐊᕆᐊᖅᓯᒪᔪᖅ ᐊᕙᑎᓕᕆᓂᕐᒥᒃ 
ᓯᓚᑦᑐᖅᓴᕐᕕᖕᒥ. ᐃᓕᓐᓂᐊᖅᑕᒥᓂᒃ ᐱᔭᕇᖅᐸᑦ 
ᐃᖅᑲᓇᐃᔮᖃᕈᒪᔪᖅ ᐆᒪᔪᕐᓂᐊᖅᑎᐅᓂᕐᒥᒃ, 
ᑭᓯᐊᓂ ᐊᓯᐊᓄᑦ ᓄᓇᓕᖕᒧᑦ 
ᓅᒋᐊᖃᑐᐃᓐᓇᕆᐊᓕᒃ ᐃᖅᑲᓇᐃᔮᖅᑖᕈᒪᒍᓂ. 
ᒨᓇ ᐊᔭᒥᓃᒋᐊᒃᓴᖅ ᖁᕕᐊᒋᔭᖃᕋᒥ 
ᐊᐅᓪᓚᖁᖖᒋᑕᕋᓗᐊᖕᒐ.

ᑭᓯᐊᓂᓗ ᒨᓇ ᐱᖅᓯᕐᓂᐊᕐᓂᕋᖅᑕᐅᔪᒥᒃ 
ᐃᓱᒫᓗᒃᖢᓂ. ᐱᖃᓐᓇᕆᔭᖓ 
ᔭᔅᑎᓐᑯᑦ ᐃᓚᒌᑦ ᐊᖑᓇᓱᒋᐊᓚᐅᖅᑐᑦ 
ᐱᖅᓯᓕᕐᓂᐊᕐᓂᕋᖅᑕᐅᓚᐅᖅᑎᓐᓇᒍ. ᔭᔅᑎᓐᑯᒃ 
ᐊᑖᑕᒌᒃ ᐃᒡᓗᖓᑕ ᖃᓂᒋᔭᖓᓂ ᐃᒡᓗᖃᖅᑑᒃ, 
ᐅᑎᖅᑐᓪᓗ ᖃᐅᔨᓚᐅᕐᓇᓂᒋᑦ.
ᒨᓇ ᐊᖏᕐᕋᖅᐳᖅ 

ᐊᓄᕌᖅᑐᒻᒪᕆᐊᓘᓕᖅᑎᓪᓗᒍ. ᐱᖅᓯᓕᖁᕙᕋ 
ᐱᖅᓯᓕᖁᙱᓚᕋᓘᓐᓃᑦ? ᐃᓱᒪᕗᖅ. ᔭᔅᑎᓐᑯᓐᓄᑦ 
ᐅᖄᓚᕗᖅ, ᑭᓯᐊᓂ ᑭᐅᔪᖃᙱᓚᖅ. ᒨᓇ 

6



7



ᐃᓱᒪᓕᖅᐳᖅ ᔭᔅᑎᓐ ᐅᓐᓄᒃ ᐊᖏᕐᕋᖁᓪᓗᓂᐅᒃ 
ᖃᐅᒃᐸᓪᓗ ᐱᖅᓯᓕᑕᐃᓐᓇᕐᓗᓂ. ᑕᐃᒪᓐᓇ ᔭᔅᑎᓐ 
ᐊᖏᕐᕋᑦᑎᐊᕋᔭᕐᒪᑦ ᒨᓇᓗ ᐊᔭᒥᓂᒃ ᐊᓃᑕᒥᒃ 
ᐱᖃᑎᖃᒃᑲᓐᓂᕋᔭᖅᖢᓂ.

ᐊᕕᑦᑐᖅᓯᒪᓂᖕᒐ 2 
ᔭᔅᑎᓐ: ᐱᕙᒌᔭᖅᑐᑦ ᐊᐅᓪᓛᖅᓯᒪᓪᓗᑎᒃ

ᒨᓇ ᐊᖕᒋᕐᕋᖅᐸᓪᓕᐊᑎᓪᓗᒍ, ᔭᔅᑎᓐ 
ᐊᐅᓪᓛᖅᓯᒪᔪᖅ. ᖃᒧᑏᖕᓃᑦᑐᖅ ᐊᑖᑕᖓᑕ 
ᑲᓕᖦᖢᓂᐅᒃ. ᑐᓵᔪᓐᓇᖅᐸᐅᒃ ᐊᒃᑲᖓᑕ ᐅᓗᔫᑉ  
ᖃᒧᑕᐅᔭᖏᒃ ᓯᕗᓂᖓᓃᑦᑐᖅ. ᐊᓄᕌᖅᑐᐊᓘᓪᓗᓂ.

ᔭᔅᑎᓐ ᑕᐅᑐᒃᐳᖅ ᐊᒃᑲᖓ ᐅᓗᔪᒃ 
ᓱᒃᑲᐃᓪᓕᒋᐊᕋᒥᒃ ᑕᒪᕐᒥᒡᓗ ᓄᖅᑲᖅᖢᑎᒃ. ᔭᔅᑎᓐ 
ᐊᖑᑎᖃᑎᖓ ᐊᒃᑲᖓᑕ ᐅᓗᔫᑉ ᖃᒧᑕᐅᔭᖓᓂᑦ 
ᓂᐅᕗᖅ.
ᔭᔅᑎᐅᑉ ᐊᑖᑕᖓ ᖃᐅᔨᓇᓱᒃᐳᖅ 

ᑕᒻᒪᕇᒃᑯᑎᒥᓂᒃ. ᕿᕕᐊᖅᖢᓂᓗ ᐊᒃᑲ ᐅᓗᔪᖕᒧᑦ. 
“ᐱᖅᓯᓕᕐᓂᐊᖅᑰᔨᔪᖅ, ᓱᓕᓗ ᐊᖏᕐᕋᑦᑎᓐᓄᑦ 
ᐅᖓᓯᓗᐊᖅᖢᑕ,” ᐊᑖᑕᖓ ᐅᖃᖅᐳᖅ.

9



“ᓯᓂᒃᑕᕈᓐᓇᖅᑐᒍᑦ ᐊᑖᑕᒪ ᐃᒡᓗᕋᓛᖕᒐᓂ. 
ᑕᒫᙵᑦ ᐅᖓᓯᓗᐊᙱᑦᑐᖅ,” ᐊᒃᑲᖓ ᐅᓗᔪᒃ 
ᐅᖃᖅᐳᖅ.
“ᐊᑖᑕᑦᑎᐊᑉ ᐃᒡᓗᕋᓛᖕᒐ ᐱᐅᒋᔮᓗᒐ!” 

ᐅᖃᖅᐳᖅ ᔭᔅᑎᓐ. ᐊᖏᖃᑎᒌᒃᑐᐃᓐᓇᐅᒐᒥᒃ 
ᐃᖏᕐᕋᓯᕗᑦ ᐃᒡᓗᕋᓛᕐᒧᑦ.

ᑎᑭᐅᑎᕗᑦ ᐃᑲᕐᕋᖅ ᐊᓂᒍᖅᑎᓪᓗᒍ. 
“ᐊᓕᐊᓇᐃᑦ ᐊᕿᒡᒋᒪᖅᑲᐅᔪᒍᑦ,” ᔭᔅᑎᓐ ᐅᖃᖅᐳᖅ 
ᐅᓯᖕᒋᐊᓕᖅᑐᑎᒡᓗ ᐊᑐᕆᐊᖃᖅᑕᒥᖕᓂᒃ 
ᖃᒧᑏᖕᓂᑦ. 
“ᐄᓛᒃ!” ᐅᖃᖅᐳᖅ ᔮᓐ. “ᓯᕙᖃᖅᖢᑕ ᓱᓕ 

ᒪᒃᑖᖃᖅᖢᑕᓗ. ᐊᓂᖅᓴᓗ ᑕᖁᐊᕐᔪᐊᓚᐅᖅᐳᒍᑦ.”
“ᑕᐃᒪᓐᓇ ᓇᒃᓴᒃᑲᓐᓂᕋᓱᒃᐸᒃᐳᒍᑦ,” ᐊᒃᑲᖓ 

ᐅᓗᔪᒃ ᐅᖃᖅᐳᖅ ᖁᖓᖦᖢᓂ. 
ᐃᒡᓗᕋᓛᑦ ᐊᕙᓗᖕᒋᑦ ᓱᓗᒃᓱᒃᐳᑦ ᐊᓄᕆᒧᑦ. 

ᐊᒃᓱᓪᓘᓐᓃᑦ ᔭᔅᑎᓐᑯᑦ ᐃᓚᒌᑦ ᐅᖅᑰᔪᒦᓪᓗᑎᒃ 
ᐊᑦᑕᕐᓇᙱᑦᑐᒦᓐᓂᐊᕐᒪᑕ. ᐊᑖᑕᖓᑕ ᓱᐴᔪᖅ 
ᐃᑭᒻᒪᒍ, ᑕᒪᕐᒥᒃ ᐅᖅᑰᔪᓂᒃ ᐸᓂᖅᑐᓂᒃ 
ᐊᓐᓄᕌᖅᑐᖅᐳᑦ.
“ᑭᓇ ᐅᓂᒃᑳᖁᔨᕙ?” ᐊᒃᑲᖓ ᐅᓗᔪᒃ ᐊᐱᕆᕗᖅ.
“ᒪᕼᐊᕼᐊ ᑐᓴᕈᒪᔭᕋ!” ᔮᓐ ᐅᖃᖅᐳᖅ.
“ᐅᕙᖓᓗ! ᑐᓵᔪᒪᔪᖕᒐ ᖃᓄᐃᑦᑑᓚᐅᕐᒪᖔᑦ 

ᐊᑖᑕᒐᓗ ᒪᒃᑯᒃᑎᓪᓗᓯᒃ,” ᔮᓐ ᐅᖃᖅᐳᖅ. 
“ᐱᖅᓯᓕᕈᔾᔭᐅᓚᐅᖅᓯᒪᕕᓯᑦ ᐃᒫᑦᑕᐅᖅ?”
“ᐊᑕᐅᓯᐊᖅ ᒪᕐᕈᐃᖅᖢᓄᒡᓗᑭᐊᖅ,” 

ᔭᔅᑎᓐ ᐊᑖᑕᖓ ᐅᖃᖅᐳᖅ ᑎᔅᓯᑦᑕᒃᖢᓂ. 

ᐊᐅᓪᓛᖅᑐᖅᓯᐅᑦ ᐅᖄᓚᐅᑦ ᓴᖅᑭᖦᖢᓂᐅᒃ. 
“ᐊᑖᑕᑦᑎᐊᑦ ᐅᖄᓚᕕᒋᑲᐃᓐᓇᕐᓚᒍ 
ᖃᓄᐃᙱᓐᓂᑦᑎᓐᓂᒃ ᐅᖃᐅᑎᓂᐊᕋᒃᑯ. 
ᐊᕿᒡᒋᖅᑐᓚᐅᕐᓗᑕ ᐅᓂᒃᑳᑲᑕᖕᓂᐊᕋᑦᑕ!”

ᐊᕕᑦᑐᖅᓯᒪᓂᖕᒐ 3 
ᒨᓇ: ᐱᕙᒌᔭᖅᑐᑦ ᐊᖏᕐᕋᒥᒨᓇ 

ᒨᓇ ᐃᖅᑯᒻᒪᕋᒥ ᖃᐅᑎᓪᓗᒍ, 
ᐊᓄᕌᖅᐸᓚᑦᑎᔪᒥᒃ ᑐᓵᕗᖅ. ᐹᕐᖑᖅᖢᓂ 
ᐊᖓᔪᐊᑕ ᔪᐃ ᖄᖓᒍᑦ, ᐃᑦᑐᐊᕆᐊᖅᑐᖅᐳᖅ 
ᐃᒐᓛᒃᑯᑦ.
ᓱᓕ ᓯᓚ ᑖᖅᖢᓂ, ᐊᐳᓪᓗ ᐃᒐᓛᒃᑯᑦ 

ᑕᑯᒃᓴᐅᕗᖅ ᐊᓄᕆᔪᖅ. ᒨᓇᐅᑉ 
ᑕᑯᔪᓐᓇᙱᑲᓴᒃᑕᖓᓘᓐᓃᑦ ᐃᒡᓗ 
ᓴᓂᓕᖅᖠᑦᑎᐊᖓ, ᐃᒡᓘᒡᓗ ᐊᑯᓐᓂᖓ 
ᕿᒧᒡᔪᐊᓘᓕᖅᖢᓂ.

ᐱᖅᓯᓪᓚᕆᒃᑐᐊᓗᒃ, ᒨᓇ ᐃᓱᒪᕗᖅ. 
ᐃᒡᓗᒥ ᓂᐱᖃᖅᑐᖃᙱᓗᐊᖅᑰᔨᓪᓗᓂ. 

ᒨᓇᐅᑉ ᐊᓈᓇᖓ ᑕᒫᓂ ᐃᖅᑯᒪᓕᖅᐸᒃᑑᒐᓗᐊᖅ 
ᑳᐱᓕᐅᓕᖅᖢᓂᓗ. ᐊᓈᓇᖓ ᖃᐅᔨᔪᒃᓴᐅᓐᓂᕋᒥ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᒪᑐᓯᒪᓂᖏᓐᓂᒃ, 
ᒪᑭᓐᓇᓵᖅᐳᖅ.
ᒨᓇ ᐳᓛᕐᕕᖕᒨᕐᒪᑦ ᐊᔭᖓ ᐊᓃᑕ ᐃᒃᓯᕙᐅᑖᓗᖕᒥ 

ᐃᒃᓯᕚᖅᑐᖅ ᐅᖄᓚᐅᒻᒦᑦᑐᓂ. ᖃᓪᓗᒥᓄᑦ 
ᐊᖏᖅᐸᐅᒃ ᒨᓇ ᑕᑯᒐᒥᐅᒃ ᐅᖄᓚᐅᑎᓂᓗ 
ᑐᓴᖅᓴᕈᖅᑎᖦᖢᓂᐅᒃ.

ᓂᐱᓕᐅᖅᓯᒪᔪᒥᒃ ᓯᓚᐅᑉ ᒥᒃᓵᓄᑦ 
ᒐᕙᒪᒃᑯᓐᓂᙶᖅᑐᒥᒃ ᑐᓵᕘᒃ ᒨᓇᐅᑉ 
ᐊᔭᖓᑕ ᐅᖃᓗᒡᕕᒋᓵᖅᑕᖓᓂᑦ. “ᐅᓐᓄᒃᓴᖅ, 
ᐱᖅᓯᕐᓂᐊᖅᑐᖅ, ᐊᓄᕆ ᓱᒃᑲᓂᖃᕐᓗᓂ  
120-ᓂᒃ. ᐱᖅᓯᓕᕐᓂᐊᕐᓂᕋᖅᑕᐅᔪᖅ. ᐅᓐᓄᒃ,  
ᓱᓕ ᐱᖅᓯᕐᓂᐊᖅᑐᖅ.” 
ᐊᔭᖓ ᐊᓃᑕ ᐅᖄᓚᐅᑦ ᐃᓕᒐᒥᐅᒃ ᐅᖃᖅᖢᓂᓗ 

ᒨᓇᒧᑦ, “ᓈᓚᐅᑎᒃᑯᑦ ᐅᖃᖅᑐᖃᖅᑲᐅᔪᖅ 
ᐃᓕᓐᓂᐊᕐᕕᒃ ᒪᑐᓯᒪᓂᖓᓂᒃ ᐃᖅᑲᓇᐃᔭᕐᕖᓪᓗ 
ᒪᑐᓯᒪᓂᖏᓐᓂᒃ.”
“ᖃᖓᑦᑕᕈᑎᒋᓂᐊᖅᑕᓪᓕ?” ᐊᐱᕆᕗᖅ ᒨᓇ.
“ᐅᖄᓚᔭᕆᐊᖃᖅᑰᙱᒻᒪᕆᒃᑐᖓ ᖃᖓᑕᓲᓕᕆᔨᓄᑦ. 

ᖃᖕᒐᑕᓲᓂᒃ ᒥᑦᑐᖃᕈᓐᓇᔾᔮᙱᑦᑐᖅ 
ᐊᐅᓪᓚᖅᑐᖃᕈᓐᓇᙱᓪᓗᓂᓗ ᓯᓚ ᑕᐃᒪᐃᑎᓪᓗᒍ,” 
ᐊᔭᖓ ᐊᓃᑕ ᐅᖃᖅᐳᖅ ᐃᒡᓚᖅᖢᓂ.
“ᓈᓚᐅᑎᒃᑯᑦ ᐅᖃᖅᑐᖃᖅᑲᐅᕙ ᐊᖑᓇᓱᒋᐊᖅᓯᒪᔪᑦ 

ᑎᑭᑦᑐᕕᓂᐅᖕᒪᖔᑕ? ᐱᖃᓐᓇᕆᔭᕋ ᐊᑖᑕᖓᓗ 
ᐃᑉᐸᒃᓴᖅ ᐊᐅᓪᓚᖅᓯᒪᓚᐅᖅᑑᒃ.”

ᐊᔭᖓ ᐊᓃᑕ ᕿᖓᓂ ᓇᖅᓯᒃᖢᓂᐅᒃ 
ᐅᖃᖅᐳᖅ, “ᐋᒃᑲ. ᑭᓯᐊᓂ ᐊᖑᓇᓱᒃᑎᓪᓚᕆᖕᓂ 
ᐃᓚᐅᒍᓂ ᖃᓄᐃᔾᔮᙱᑦᑐᖅ.” 
ᐃᓱᒪᒃᓴᖅᓯᐅᖅᑰᔨᓚᐅᑲᒃᖢᓂ ᐊᐱᕆᓕᖅᐳᖅ, 
“ᑳᒃᐱᑦ?”
“ᐄ, ᐅᓪᓛᕈᕐᒥᑕᓕᐅᓚᐅᕐᓗᒃ!” ᒨᓇ ᐅᖃᖅᐳᖅ. 

ᖁᕕᐊᓱᒻᒪᕆᒃᐳᖅ ᐊᓃᑕᒦᒃᑲᓐᓂᕈᓐᓇᕐᓂᐊᕋᒥ 
ᑭᓯᐊᓂᓗ ᐱᖏᒐᒃᖢᓂ ᔭᔅᑎᓐᒥᒃ. ᒨᓇ ᐊᓃᑕᓗ 
ᓂᖅᖠᐅᕐᕕᓕᐊᕋᒥᒃ ᓂᖅᖠᐅᓕᖅᐴᒃ.
ᒨᓇᐅᑉ ᐊᓈᓇᖓ ᐊᖓᔪᖓᓗ 

ᓂᖅᖠᐅᕐᕕᖕᒧᐊᖅᐴᒃ ᓇᐃᒪᓕᕋᒥᒃ ᐅᓲᔭᓂᒃ 
ᓯᖃᓕᓯᒪᔪᓂᒡᓗ ᒪᓐᓂᖕᓂᒃ ᐆᑦᑎᔪᓂᒃ. ᐊᓈᓇᐅᑉ 
ᓂᒡᓕᓇᖅᑐᒃᑯᕕᒃ ᒪᑐᐃᖅᖢᓂᐅᒃ ᐃᓗᐊᓄᑦ 
ᐃᔨᒋᓚᐅᑲᒃᐳᖅ.
“ᐃᑉᐸᒃᓴᖅ ᓂᐅᕕᕐᕕᓕᐊᖦᖤᑐᐊᓚᐅᕋᒪ. 

ᑐᒃᑐᓕᒻᒪᕆᐅᓪᓗᑕᓗ ᑕᖅᑭᕆᓚᐅᖅᑕᑦᑎᓐᓂ 
ᐱᔭᐅᓚᐅᖅᑐᓂᒃ ᖁᐊᒃᑯᕕᖕᒥ,” ᐊᓈᓇᖓ 
ᐅᖃᖅᐳᖅ, ᑭᓯᐊᓂᓗ ᐃᓱᒫᓗᕈᔪᖅᑰᔨᓪᓗᓂ.
“ᐃᓱᒫᓗᖕᓇᒃ,” ᐊᔭᖓ ᐊᓃᑕᐅᑉ ᐅᖃᐅᑎᕙᐅᒃ. 

“ᖃᑦᑖᕐᔪᓛᒦᑦᑐᓂᒡᓗ ᓂᕿᒃᓴᖃᑦᑎᐊᖅᖢᑕ. 
ᓴᓂᓕᖅᖠᕗᑦ ᓂᕿᖃᖅᑎᑦᑐᓐᓇᕐᓂᐊᒻᒪᕆᒃᑕᕗᑦ 
ᓄᖑᕈᑎᒃᐸᑕ.”
“ᐱᖅᓯᓗᐊᖅᑐᐊᓘᖅᑰᖅᑐᕐᓕ ᓴᓂᓕᖅᖠᕗᑦ 

ᐱᓱᒋᐊᒃᓴᖅ ᑕᕝᕗᖓᑦᑎᐊᑯᓗᒃ, ᐊᓃᑕ,” ᒨᓇᐅᑉ  
ᐊᓈᓇᖓ ᑭᐅᕗᖅ. 

“ᑕᑯᒃᓴᐅᓐᓇᙱᑦᑎᐊᑲᓚᐅᖅᑐᖅ ᒫᓐᓇ.”
ᒨᓇ ᐃᒻᒥᓄᑦ ᐃᓱᒪᕗᖅ, ᐅᖃᖅᑐᖃᐃᓐᓇᐅᔭᖅᑐᖅ 

ᐱᖅᓯᒥ ᐊᓂᔭᕆᐊᖃᙱᓐᓂᕋᐃᓪᓗᑎᒃ. 
ᐊᓯᐅᔪᓐᓇᕋᕕᑦ ᕿᓚᒥᒻᒪᕆᑯᓗᒃ. ᖃᓄᐃᑉᐸᓕᑭᐊᖅ 
ᔭᔅᑎᓐᑯᑦ ᐊᐅᓪᓚᖃᑎᒋᓯᒪᔭᖏᓪᓗ?
“ᒨᓇ, ᖃᓄᖅ ᐃᒪᖃᖅᑎᒋᕕᑕ? 

ᖃᐅᔨᒋᐊᕈᓐᓇᐱᑦ?” ᐊᓈᓇᖓ ᐊᐱᕆᕗᖅ.
ᒨᓇ ᐱᖁᑎᒃᑯᕕᖕᒧᐊᖅᖢᓂ ᓱᓪᓗᑯᑖᑉ 

ᐃᓱᐊᓃᑦᑐᒧᑦ ᖃᐅᒻᒪᖅᑯᑎᐊᓗ ᐃᑭᖦᖢᓂᐅᒃ. 
ᑕᑯᔪᓐᓇᖅᖢᓂᐅᒃ ᐃᒪᐅᑉ ᑭᒡᓕᐊ ᖃᑦᑕᖅ 
ᐊᐅᒃᑕᔫᖅ ᖃᑯᕐᒪᑦ, ᐊᓕᐊᓇᐃᑦ, ᖃᑦᑖᓗᒃ 
ᑕᑖᑲᓴᑦᑎᐊᖅᑐᖅ.
“ᐃᑉᐸᒃᓴᖅ ᐃᒥᖅᑕᖅᑕᐅᔪᕕᓂᐅᖅᑰᖅᑐᒍᑦ!” 

ᒨᓇ ᑐᖅᖢᓚᕗᖅ ᓂᖅᖠᐅᕐᕕᖕᒦᑦᑐᓄᑦ.
ᒨᓇ ᐅᑎᕐᒪᑦ ᓂᖅᖠᐅᕐᕕᖕᒧᑦ, ᐊᓈᓇᖓ 

ᐅᖃᖅᐳᖅ, “ᖃᐅᔨᒪᙱᓐᓇᑦᑕ ᖃᖓ 
ᐃᒥᖅᑕᖅᑕᐅᒃᑲᓐᓂᕐᓂᐊᕐᒪᖔᑦᑕ?”
“ᖃᐅᔨᒪᔪᐃᓐᓇᐅᔪᒍᑦ ᓱᔭᕆᐊᖃᕐᓂᑦᑎᓐᓂᒃ,” 

ᐊᓃᑕ ᐅᖃᖅᐳᖅ. “ᐃᖅᑲᐅᒪᑐᐃᓐᓇᕐᓗᑕ ᓂᕐᕆᓯᑦ 
ᐅᐊᓴᖅᑕᐃᓕᓗᒋᑦ ᐱᔭᕆᐊᖃᒻᒪᕆᓕᖅᐸᑕ 
ᑭᓯᐊᓂ, ᐅᕕᓂᖕᓂᐊᖅᑕᐃᓕᓗᑕᓗ!”
“ᔪᐃ ᐅᖃᐅᑎᓕᕈᒃ,” ᒨᓇ ᐅᖃᙳᐊᖅᐳᖅ. 

ᐊᖓᔪᖓ ᐊᑯᓂᐊᓗᒃ ᐅᕕᓂᖕᓂᐊᕈᒪᕙᖕᒪᑦ.  
ᔪᐃ ᐱᔮᖅᓱᖅᐳᖅ.
“ᐃᒥᖃᑦᑕᑐᐃᓐᓇᕐᓗᑕ ᓂᖅᖠᐅᕈᑎᒋᑐᐃᓐᓇᕐᓗᒍᓗ  

ᐃᒪᖅ ᖃᓄᐃᔾᔮᙱᑦᑐᒍᑦ,” ᐊᓃᑕ ᐅᖃᖅᐳᖅ. 
ᐃᒐᐅᑉ ᐆᓇᖅᓯᑦᑏᔾᔪᑎᖏᑦ ᖃᒥᖦᖢᓂᒋᑦ. 
“ᓂᕆᓕᖅᑕ.” 

ᐊᕕᑦᑐᖅᓯᒪᓂᖕᒐ 4 
ᔭᔅᑎᓐ: ᐱᖅᓯᓕᕈᔾᔭᐅᔪᑦᔮᔅᑎᓐ 

ᔭᔅᑎᓐ ᐃᒃᓯᕚᖅᐳᖅ ᐃᒡᓗᕋᓛᖅ ᓇᑎᕐᒥ ᓈᓚᐅᑎᐅᑉ  
ᓴᓂᐊᓂ. ᖁᕕᐊᓇᕐᓂᐊᖅᑰᔨᖅᑲᐅᒐᓗᐊᖅᖢᓂ 
ᐊᑖᑕᑦᑎᐊᖓᑕ ᐃᒡᓗᕋᓛᖕᒐᓂ ᑭᓯᐊᓂ 
ᐃᕿᐊᙳᓕᖅᐳᖅ ᐃᒃᓯᕚᑐᐃᓐᓇᕆᐊᒃᓴᖅ 
ᑭᓱᓕᕆᙱᑦᑎᐊᕐᓗᓂ. ᔮᓐ ᐸᑦᑕᖃᑎᖃᖅᑐᖅ 
ᐊᒃᑲᖓᓂᒃ ᐅᓗᔪᖕᒥᒃ ᐊᒻᒪᓗ ᔭᔅᑎᓐ ᐊᑖᑕᖓᓂᒃ, 
ᑭᓯᐊᓂᓕ ᔭᔅᑎᓐ ᓈᓚᒍᒪᑐᐃᓐᓇᖅᑐᖅ 
ᓈᓚᐅᑎᒥᒃ. ᐊᕐᓇᒥᒃ ᐅᖃᓪᓚᒃᑐᖃᖅᐳᖅ:
“ᐅᓂᒃᑳᕈᒪᕗᖓ ᑕᐃᔅᓱᒪᓂ ᐊᑯᓂᒻᒪᕆᐊᓗᒃ 

ᐱᖅᓯᓚᐅᖅᓯᒪᓂᖓᓂᒃ ᓄᓇᑦᑎᓐᓂ. ᐊᕐᕌᒍᑦ 30 
ᐊᓂᒍᖅᓯᒪᓕᖅᑐᑦ. ᐅᐱᕐᖔᒃᑯᑦ ᐱᖅᓯᓚᐅᖅᓯᒪᕗᖅ 

ᐅᓪᓗᓄᑦ 7-ᓄᑦ.”
ᔭᔅᑎᓐ ᓈᓚᑦᑎᐊᖅᐳᖅ ᐊᕐᓇᖅ ᐅᓂᒃᑳᖅᑎᓪᓗᒍ:
“ᐃᖅᑲᐅᒪᑦᑎᐊᓗᐊᖅᐸᕋ ᑕᐃᔅᓱᒪᓂ 

ᐱᖅᓯᖅᑎᓪᓗᒍ ᓄᑲᕋ ᑎᒍᐊᓚᐅᖅᓯᒪᖕᒪᑦ. 
ᓄᐊᕋ ᑕᖅᑭᖃᑐᐃᓐᓇᓚᐅᖅᓯᒪᔪᖅ. 
ᓄᑲᕋ ᑎᒍᐊᓂ ᐱᓯᒪᓪᓗᓂᐅᒃ 
ᐳᓛᖑᔭᖅᑎᓪᓗᒍ ᐱᖅᓯᓕᓚᐅᖅᓯᒪᖕᒪᑦ, 
ᐅᕙᑦᑎᓐᓃᖏᓐᓇᕆᐊᖃᓕᖅᖢᓂᓗ.
ᐅᓪᓗᖅ ᑕᓪᓕᒪᖓᓐᓂ 6-ᖓᓐᓂᓪᓗᑭᐊᖅ 

ᐱᖅᓰᓐᓇᖅᑎᓪᓗᒍ ᐃᒪᐃᑦᑎᐊᓕᓚᐅᖅᓯᒪᔪᒍᑦ. 
ᐊᓂᔭᕆᐊᖃᖅᐸᒃᖢᑕ ᐊᓂᐅᑦᑕᕆᐊᖅᑐᑕ 
ᐃᒻᒥᐅᕐᓂᐊᖅᑕᑦᑎᓐᓂᒃ.” 
“ᐱᓇᓱᐊᕈᓯᓕᒫᖃᐃ ᑕᒫᓂ ᐊᔪᖅᓯᓯᒪᓂᐊᖅᐱᑕ?” 

ᔮᓐ ᐊᐱᕆᕗᖅ, ᐅᐃᑦᑕᑑᖅᖢᓂ.
“ᐋᒃᑲᐅᔪᒃᓴᐅᔪᖅ,” ᐊᑖᑕᖓ ᐅᖃᖅᐳᖅ. 

“ᐃᓱᒫᓗᙱᓪᓗᑎᑦ. ᑕᖁᐊᖃᑦᑎᐊᖅᑐᒍᑦ. 
ᖃᓄᐃᔾᔮᙱᑦᑐᒍᑦ.”

ᑭᖑᓪᓕᕐᒥ ᓈᓚᐅᑎᒃᑰᓕᖅᑐᖅ, ᔭᔅᑎᐅᑉ 
ᐊᑖᑕᑦᑎᐊᖓᑕ ᓂᐱᖓ ᐃᓕᓴᕆᕙᐅᒃ:
“ᐊᕿᒡᒋᖅᓯᐅᕆᐊᖅᓯᒪᔪᑦ ᐅᖄᓚᖅᑲᐅᖕᒪᑕ  

ᐊᐅᓪᓛᖅᓯᒪᔪᖅᓯᐅᑎᒃᑯᑦ ᖃᓄᐃᙱᑦᑎᐊᕐᓂᕋᖅᖢᑎᒃ.  
ᐃᒡᓗᕋᓛᓐᓅᖅᑲᐅᔪᐃᑦ ᓂᕿᒃᓴᖃᑦᑎᐊᖅᖢᑎᒡᓗ. 
ᑕᐃᒃᑯᓂᖓ ᖃᐅᔨᒪᔪᓕᒫᑦ ᐅᖃᐅᔾᔭᐅᓂᐊᖅᐳᑦ 
ᖃᓄᐃᙱᓐᓂᖏᓐᓂᒃ.”

ᐊᕕᑦᑐᖅᓯᒪᓂᖕᒐ 5 
ᒨᓇ: ᐊᐅᓚᐅᑏᑦ ᖃᒥᑦᑐᑦ!

“ᐊᓂᔭᕆᐊᖃᖅᐸᒃᖢᑕ ᐊᓂᐅᑦᑕᕆᐊᕐᓗᑕ 
ᐃᒻᒥᐅᕐᓂᐊᖅᑕᑦᑎᓐᓂᒃ...” 

ᑕᕝᕙᑦᑕᐃᓐᓇᖅ ᓂᐱᖃᖅᑐᖃᔮᕈᓐᓃᖅᖢᓂ 
ᒨᓇᐅᑉ ᐃᒡᓗᖓᓂ ᓈᓚᐅᑦ ᖃᒥᒻᒪᑦ. ᐊᔭᒌᒃ 
ᐊᓃᑕᒃᑯᒃ ᓈᓚᐅᔭᕋᑖᕐᒪᑎᒃ. 
ᐊᑕᐅᑦᑎᒃᑯᓪᓗ ᔪᐃᑉ ᒥᖅᓲᑎᖓ ᓄᖅᑲᖅᖢᓂ, 

ᖃᐅᒻᒪᖅᑯᑎᓕᒫᓪᓗ ᖃᒥᖦᖢᑎᒃ.
ᐊᓈᓇᖓ ᐳᓛᕐᕕᖕᒨᖅᐳᖅ ᒪᕐᕉᖕᓂᒃ 

ᖃᐅᒻᒪᒃᑕᔫᓕᔭᖅᑐᓂ. “ᐊᐅᓚᐅᑏᑦ ᖃᒥᑦᑐᑦ. 
ᐊᓃᑕ, ᐃᑲᔪᙵ ᑯᕕᕝᕕᖕᓂᒃ ᑯᕕᓯᓇᓱᒃᑎᓪᓗᖓ?” 
“ᐱᖃᑎᒋᓂᐊᖅᐸᒋᑦ ᐊᔭᒃ ᐊᓃᑕ!” ᒨᓇ 

ᐅᖃᖅᐳᖅ. ᐊᔭᒥᑐᑦ ᐊᓃᑕᑐᑦ ᐃᑲᔪᒃᑲᐅᔪᒪᓪᓗᓂ. 
“ᖃᓄᐃᑦᑕᕆᐊᖃᖅᐱᑕ?”
“ᖃᒥᖖᒑᖅᑎᓪᓗᒋᑦ, ᐅᖅᑰᓴᐅᑦ  ᐃᒪᕐᒧᓪᓗ ᐳᓪᓚ 

ᐊᔪᓕᕐᓂᐊᖅᑑᒃ,” ᐊᓃᑕ ᐅᖃᖅᐳᖅ.
“ᐅᖅᑰᓴᕈᓐᓇᙱᓪᓗᑕ ᐃᒪᖃᙱᓪᓗᑕᓗ?” ᒨᓇ 

ᐊᐱᕆᕗᖅ.
“ᐄ. ᑯᕕᕝᕕᑦ ᖃᓱᒋᐊᖃᖅᑕᕗᑦ ᐃᒪᖅ 

ᓱᓪᓗᓕᖕᓃᑦᑐᖅ ᑯᕕᑎᒋᐊᕐᓗᒍ. ᑕᐃᒪᐃᙱᒃᑯᑦᑕ 
ᐃᒡᓗ ᓂᒡᓚᓕᖅᐸᑦ ᐃᒪᖅ ᓱᓪᓗᖕᓃᑦᑐᖅ 
ᖁᐊᕐᓂᐊᕐᒪᑦ ᓱᓪᓗᓕᖓᓗ ᖄᕐᓗᓂ.”

ᐃᒪᖅ ᑯᕕᑎᐊᓂᒃᑲᒥᔾᔪᒃ ᐃᖏᑦᑐᐃᓐᓇᐅᕗᑦ 
ᐃᒃᓯᕙᐅᑖᓗᖕᒥ ᕿᐱᒃᓯᒪᓪᓗᑎᒃ. 
“ᓄᐊᑯᓘᒃ,” ᐊᔭᖓ ᐊᓃᑕ ᐅᖃᖅᐳᖅ, 

“ᐃᓕᓐᓂᐊᓚᐅᖅᑐᒍᑦ ᐱᖅᓯᕐᓂᐅᑉ ᒥᒃᓵᓄᑦ 
ᐅᑭᐊᒃᓵᖅ. ᐃᖅᑲᐅᒪᑦᑎᐊᕋᓗᐊᖅᐳᖓᖃᐃ... 
ᐃᒻᒪᖄ ᐊᓄᕌᖅᑐᖅ ᐱᖅᓯᕐᓂᕋᖅᑕᐅᔪᓐᓇᖅᑐᖅ 
400 m ᐅᖓᑖᓃᑦᑐᓂᒃ ᑕᑯᔪᓐᓇᙱᒃᑯᕕᑦ. 
ᐃᒡᓗᔅᓯᓐᓂᑦ ᐊᖅᑯᑎᐅᑉ ᐃᓱᐊᓄᑦ ᐅᖓᓯᒃᑎᒋᔪᖅ.”
ᔪᐃ ᑎᒃᑯᐊᖅᐳᖅ ᐃᒐᓛᕐᒧᑦ. ᐃᒡᓗ 

ᓴᓂᓕᖅᖠᑦᑎᐊᖓ ᑕᑯᔭᒃᓴᐅᙱᑦᑎᐊᓕᖅᑐᖅ 
ᐱᖅᓯᒧᑦ. ᐅᖃᖅᐳᖅ, “ᐱᖅᓯᓪᓚᕆᒃᑐᐊᓘᓕᖅᐳᖅ!”
“ᐊᒻᒪᓗ, ᐅᖃᖅᓯᒪᒋᓪᓗᓂ ᖃᓄᖅ 

ᐊᑯᓂᐅᑎᒋᔪᖅ ᑕᑯᒃᓴᐅᑦᑎᐊᙱᓕᖅᐸᑦ ᑭᓯᐊᓂ 

ᐱᖅᓯᕐᓂᕋᖅᑕᐅᔪᓐᓇᕐᓂᖓᓂᒃ,” ᐊᓃᑕ ᑲᔪᓯᕗᖅ. 
“ᐃᑲᕐᕋᑦ 6-ᖑᖅᑰᖅᑐᑦ.”
“ᐄᓛᒃ, ᐱᖅᓯᓪᓚᕆᒃᑐᐊᓘᓕᖅᑐᖅ!” ᒨᓇ 

ᐃᒡᓚᖅᓯᓪᓗᓂ. “ᑕᐃᒪᐃᓕᖓᓕᖅᑐᖅ...” 
ᒨᓇᐅᑉ ᖃᖅᖢᓂ ᑮᓪᓗᓂᐅᒃ ᓯᑯᙱᕐᓚᒃᖢᓂ 
ᐃᓱᒪᒃᓴᖅᓯᐅᓚᐅᖅᖢᓂ, ᐅᖃᖅᐳᖅ, “...ᐃᑲᕐᕋᓄᑦ 
24-ᑲᓴᑦᑎᐊᓄᑦ!”
“ᖃᐅᔨᒪᕕᑦ ᑐᑭᓯᖖᒋᑕᓐᓂᒃ?” ᔪᐃ ᐊᐱᕆᕗᖅ.  

“ᖃᓄᖅ ᑕᐃᒪᓐᓇ ᐱᖅᓯᖅᑎᒋᔪᓐᓇᖅᐸ  
ᓯᓚᓐᓂᐊᖅᑎᒃᑯᑦ ᖃᓐᓂᓛᕐᓂᐊᕐᓂᕋᐃᓯᒪᑎᓐᓇᒋᑦ?”
“ᑕᒪᓐᓇ ᐃᓕᓐᓂᐊᕐᕕᑦᑎᓐᓂ 

ᐅᖃᐅᓯᕆᓚᐅᕐᒥᔭᕗᑦ!” ᐊᓃᑕ ᖁᕕᐊᖦᖢᓂ 
ᐅᖃᖅᐳᖅ. “ᐃᓛᓐᓂᒃᑯᑦ ᖃᓐᓂᖅᐸᒃᑐᖅ, 
ᑭᓯᐊᓂ ᐃᓛᓐᓂᒃᑯᑦ ᐊᐳᑦ ᒪᓂᖅᑲᒦᕌᓂᒃᑐᖅ 
ᐱᖅᓯᕈᑕᐅᕙᒃᑐᖅ ᐊᓄᕆᓯᐅᑐᐃᓐᓇᖅᑎᓪᓗᒍ. 
ᐊᒻᒪᓗ ᑭᕙᓪᓕᕐᒥ ᐱᖅᓯᕋᔪᖕᓂᖅᐸᐅᕗᑦ 
ᑲᓇᑕᓕᒫᒥ ᑕᒫᓂ ᒪᓂᕌᓘᖕᒪᑦ. ᓇᐹᖅᑐᖃᕋᓂᓗ. 
ᐊᓄᕆᒧᑦ ᐊᐳᑦ ᐱᖅᓯᓕᕈᑕᐅᔪᓐᓇᑦᑎᐊᕐᒪᑦ.”
“ᓈᒻᒪᓈᑦᑎᐊᖅᑐᐊᐃᓐᓅᔪᒍᓪᓕ!” ᔪᐃ ᐅᖃᖅᐳᖅ, 

ᐃᔩᖕᓂ ᐊᐅᓚᑎᖦᖢᓂᒋᒃ.
“ᐃᒡᓗᒥ ᖃᓄᐃᙱᖦᖤᑐᐊᕋᑦᑕ,” ᒨᓇ ᐅᖃᖅᐳᖅ. 

“ᖃᓄᐃᖖᒋᑦᑎᐊᖁᔪᒥᓇᑦᑕᐅᖅ ᔭᔅᑎᓐᑯᑦ ᐃᓚᒌᑦ.”

ᐊᕕᑦᑐᖅᓯᒪᓂᖕᒐ 6 
ᔭᔅᑎᓐ: ᐊᖏᕐᕋᐅᓂᖅ

ᔭᔅᑎᓐ ᐃᖅᑯᒻᒪᕋᒥ ᖃᐅᑎᓪᓗᒍ, 
ᐅᔾᔨᕈᓱᑲᐅᑎᒋᕗᖅ ᓯᓚ ᓂᐱᖃᙱᓐᓂᖓᓂᒃ. 
ᐱᖅᓯᕈᓐᓃᖅᑐᕕᓂᖅ.
“ᓂᑦᑕᖅᐸᓪᓕᐊᖅᑰᔨᔪᖅ,” ᐊᒃᑲᖓ ᐅᓗᔪᒃ 

ᐅᖃᖅᐳᖅ ᐃᓱᒪᒃᓴᖅᓯᐅᖅᑰᔨᓪᓗᓂ. “ᐊᓂᓗᖓ 
ᖃᐅᔨᒋᐊᕐᓂᐊᖅᐳᖓ.” 

ᐊᒃᑲᖓ ᐅᓗᔪᒃ ᐊᓂᓪᓗᓂ ᓯᓚ 
ᖃᐅᔨᓴᕆᐊᓕᖅᐹ. ᐅᑎᕋᒥ ᖁᖓᔮᖅᑐᖅ. 
“ᐸᕐᓇᓚᐅᕐᓗᑕ ᐊᖏᕐᕋᐅᔪᓐᓇᖅᓯᓂᐊᖅᑰᖅᑐᒍᑦ 

ᐅᓪᓛᕈᕐᒥᑕᓚᐅᕐᓗᑕ,” ᐅᖃᖅᐳᖅ. 
ᔭᔅᑎᓐᑯᒃ ᔮᓐᑯᒃ ᖁᕕᐊᑉᐴᒃ. ᔭᔅᑎᓐ 

ᐊᖏᕐᕋᕈᒪᑦᑎᐊᓕᖅᑐᖅ ᖃᐅᔨᔪᒪᓪᓗᓂ 
ᐱᖃᓐᓇᕆᔭᖏᑦ ᖃᓄᐃᓕᐅᕐᓂᕐᒪᖔᑕ 
ᐱᖅᓯᖅᑎᓪᓗᒍ.
ᐸᕐᓇᓕᖅᑎᓪᓗᒋᑦ ᓈᓚᒃᐳᑦ ᓈᓚᐅᑎᒃᑯᑦ 

ᓯᓚᓐᓂᐊᖅᑐᓂᒃ. ᐊᒃᑲᖓ ᐅᓗᔪᑦ ᓇᓚᐅᑦᑎᕗᖅ. 
ᐊᑦᑕᕐᓇᕈᓐᓂᖅᐳᖅ ᐊᖏᕐᕋᐅᔭᕆᐊᒃᓴᖅ. 
ᐊᓱᐃᓛᒃ ᐃᖏᕐᕋᓯᑐᐃᓐᓇᕆᐊᖃᓕᖅᐳᑦ, 

ᐅᓪᓗᕐᓗ ᕿᑎᖅᐸᖅᑎᓪᓗᒍ ᐊᖏᕐᕋᒧᑦ ᑎᑭᑉᐳᑦ. 
ᓄᖅᑲᖅᖢᑎᒃ ᔮᓐᑯᓐᓄᑦ ᐅᓗᔫᓪᓗ ᐃᒡᓗᖓᓄᑦ 
ᐅᓯᖕᒋᐊᖅᐴᒃ ᐃᑲᔪᕆᐊᖅᖢᒋᒃ.
ᐊᑖᑕᒌᒃ ᔭᔅᑎᓐᑯᒃ ᐊᖕᒋᕐᕋᖅᐴᒃ. 

ᓂᒡᓚᓱᒃᑐᒻᒪᕆᐊᓘᓪᓗᓂ ᑖᖅᑐᒻᒪᕆᐅᓪᓗᓂᓗ.
“ᖃᒥᑦᑐᕕᓂᐅᔪᒍᑦ,” ᐊᑖᑕᖓ ᐅᖃᖅᐳᖅ. 

“ᐊᑖᑕᑦᑎᐊᑦ ᐅᖃᓗᒡᕕᒋᓂᐊᖅᐸᕋ 
ᖃᓄᐃᖖᒋᒃᑲᓗᐊᕐᒪᖕᒑᖅ. ᖃᐅᔨᒋᐊᕆᐊᒃᑐᒃᑭᒃ 
ᖃᐅᒪᒃᑯᒃ ᔭᔅᑎᓐ?”
“ᐊᒃᓱᑦ!” ᔭᔅᑎᓐ ᐅᖃᖅᐳᖅ. ᖃᐅᒪᒃᑯᒃ 

ᐊᐃᑉᐸᕇᒃ ᐃᓄᑐᖃᐅᔫᒃ ᓴᓂᓕᖅᖠᖏᒃ. ᔭᔅᑎᓐ 
ᓯᓚᐹᖏᓚᐅᙱᓐᓇᒥ ᓱᓕ ᔭᐸᐃᓚᐅᙱᖦᖢᓂᓗ, 
ᐊᓂᒃᑲᓐᓂᑲᐅᖅᑐᕈᓐᓇᖅᖢᓂ. 
ᐃᓱᒪᒃᓴᖅᓯᐅᓚᐅᑲᒃᖢᓂ, ᐳᐊᕐᕆᔭᐅᑎᒥᒃ ᐃᒡᓗᑉ 
ᓴᓂᐊᓃᑦᑐᒥᒃ ᑎᒍᓯᕗᖅ.

ᐊᕕᑦᑐᖅᓯᒪᓂᖕᒐ 7 
ᒨᓇ ᔭᔅᑎᓐᓗ: ᑲᑎᒃᑲᓐᓂᖅᐴᒃ

ᕿᒧᒡᔪᐊᓗᐃᑦ ᐃᒡᓗᑦ ᓯᓚᑎᖏᓐᓂ ᐊᖅᑯᒻᒥᓗ 
ᓇᓂᑐᐃᓐᓇᖅ. ᓄᓇᓯᐅᑎᖃᙱᑦᑎᐊᖅᑐᖅ ᓯᓚᒥ.
ᐊᐳᒻᒧᑦ ᖃᐅᒪᒃᑯᑦ ᐹᖓ ᓴᐅᔭᐅᓯᒪᑦᑎᐊᖅᑐᖅ, 

ᐃᓄᑐᖄᒃ ᐊᓂᔪᒪᓐᓂᕋᓗᐊᕈᑎᒃ 
ᐊᓂᔪᓐᓇᕋᔭᙱᑦᑎᐊᖅᑑᒃ. ᐃᒐᓛᑦ ᑖᖅᖢᑎᒃ. 
ᐃᒡᓗᖓ ᖃᒥᙶᖃᑕᐅᔪᕕᓂᐅᒻᒥᔪᖅ.
ᔭᔅᑎᓐ ᐳᐊᕐᕆᔭᕐᓂᐊᑦᑎᐊᓕᖅᑎᓪᓗᒍ ᑕᑯᕗᖅ 

ᐃᓄᖕᓂᒃ ᖃᒡᓕᕙᓪᓕᐊᔪᓂᒃ ᐊᖅᑯᒻᒥ. ᓱᓇᐅᕝᕙ 
ᐱᖃᓐᓇᕆᔭᖓ ᒨᓇ, ᐊᖓᔪᖓᓗ ᐊᔭᖓᓗ.
ᒨᓇ ᐃᕆᐊᓪᓚᒃᐳᖅ ᖁᕕᐊᑦᑕᒃᑲᒥ 

ᐅᓪᓚᒃᓯᓪᓗᓂᓗ ᕿᒧᒡᔪᒃᑯᑦ, ᐃᕿᖦᖢᓂᐅᒡᓗ.
“ᖃᓄᐃᙱᑦᑐᐊᓐᓅᔪᑎᑦ!” ᒨᓇ ᐅᖃᖅᐳᖅ. 

“ᐱᖏᒐᓕᓚᐅᖅᑐᖓ.”
“ᐊᑖᑕᑦᑎᐊᕐᒪ ᐃᒡᓗᕋᓛᖕᒐᓃᓚᐅᖅᑐᒍᑦ,” ᔭᔅᑎᓐ 

ᐅᖃᖅᐳᖅ. “ᒪᒥᐊᓇᖅ ᐱᖏᒐᒃᑎᓕᓚᐅᕋᒃᑭᑦ. 
ᐊᑖᑕᑦᑎᐊᕋ ᓈᓚᐅᑎᒃᑯᑦ ᐅᖃᓚᐅᖅᑐᖅ ᐅᕙᑦᑎᓐᓂᒃ 
ᖃᓄᐃᙱᓐᓂᕋᐃᓪᓗᓂ.
“ᖃᒥᓯᒪᓕᖅᑎᓪᓗᒎᓚᐅᖅᑐᒃᓴᐅᖕᒪᑦ,” ᐊᔭᖓ 

ᐊᓃᑕ ᐅᖃᖅᐳᖅ. “ᖃᐅᒪᒃᑯᒃ ᑕᑯᔭᖅᑐᕐᒥᔭᓯᒃ?”
“ᐄ!”
ᑖᒃᑯᐊ ᑎᓴᒪᑦ ᓂᑭᑦᑖᖅᖢᑎᒃ 

ᐳᐊᕐᕆᔭᕐᓂᖏᓐᓄᑦ, ᐊᑯᓂᐅᓗᐊᙱᑦᑐᖅ 
ᐊᐳᑕᐃᔭᐃᑦᑎᐊᖅᐳᑦ. 
ᐊᓃᑕ ᑲᓱᒃᑐᖅᐳᖅ ᐹᖓᓐᓂᒃ ᐊᐱᕆᔪᒪᓪᓗᓂ 

ᖃᐅᒪᒃᑯᒃ ᐊᖕᒋᕐᕋᕈᒪᒻᒪᖕᒑᑎᒃ. ᖃᐅᒪᒃᑯᒃ 
ᖁᔭᓕᔪᒻᒪᕆᐅᕘᒃ ᐃᑲᔪᖅᑕᐅᒐᒥᒃ, ᑭᓯᐊᓂ 
ᐊᖏᕐᕋᖅᓯᒪᑐᐃᓐᓇᕈᒪᓪᓗᑎᒃ. ᓂᒡᓚᓱᖕᒥᒃ 
ᖃᓄᐃᒃᓴᙱᑦᑑᒃ ᐆᔪᓕᐅᕌᕐᔪᒍᓐᓇᖅᖢᑎᒡᓗ 
ᓱᐴᔫᕐᒥᓄᑦ.
ᐊᓃᑕ ᐅᖃᖅᐳᖅ ᔭᔅᑎᓐᒧᑦ, “ᐊᑖᑕᐃᓪᓗ 

ᑭᓱᖃᐅᑦᑎᐊᕋᓗᐊᖅᐱᓯᒃ? ᐅᓪᓗᒐᓴᖕᓄᑦ 
ᐊᖅᑯᑦ ᐊᐳᑕᐃᔭᖅᑕᐅᔭᕆᐊᖃᕐᓂᐊᕐᒪᑦ 
ᖃᒥᙵᔅᓲᔭᑐᐃᓐᓇᕆᐊᖃᕋᑦᑕ.”
“ᖃᓄᐃᙱᑦᑐᒍᑦ. ᓂᕿᖃᑦᑎᐊᖅᑐᒍᑦ 

ᐊᖑᓇᓱᒋᐊᖅᓯᒪᓵᕋᑦᑕ,” ᔭᔅᑎᓐ ᐅᖃᖅᐳᖅ. 
“ᓂᕆᔭᒃᓴᖃᑦᑎᐊᕋᓗᐊᖅᐱᓯ?”

ᒨᓇ ᐅᖃᖅᐳᖅ, “ᐄ, ᑐᒃᑐᒥᓂᖃᑦᑎᐊᖅᑐᒍᑦ 
ᖁᐊᒃᑯᕕᖕᒥ.” 

33



34



“ᐃᓱᒪᑦᑎᐊᖅᑑ!” ᐊᓃᑕ ᖁᕕᐊᖦᖢᓂ 
ᐅᖃᖅᐳᖅ. “ᐅᓪᓗᑦ ᐊᒥᓱᑲᓪᓚᐅᓕᕐᒪᑦ ᐊᒥᓱᑦ 
ᐃᓄᐃᑦ ᐃᓄᒃᓯᐅᑎᑐᕈᓐᓃᖅᑐᑦ. ᑐᒃᑐᒥᓂᖃᖅᑐᒍᑦ 
ᖁᐊᒃᑯᕕᖕᒥ. ᐱᙳᐊᕐᕕᓕᐊᕈᑎᓗᒋᓪᓕ ᐃᓄᖕᓂᒃ 
ᓂᕆᔭᖅᑐᖁᔨᒍᑦᑕ?”	
“ᐊᖑᓵᖅᑕᑦᑎᓐᓂᒃ ᓇᒃᓴᕈᓐᓇᖅᑐᒍᑦ!” ᔭᔅᑎᓐ 

ᐊᖏᖃᑕᐅᕗᖅ.
ᒨᓇ ᐅᖃᖅᐳᖅ, “ᒪᐃᔭᕗᑦ ᐅᖄᓚᕕᒋᓚᐅᕐᓚᕗ 

ᐊᖏᕐᕋᖓᓂ ᐊᐱᕆᓗᒍ ᐱᙳᐊᕐᕕᒃ 
ᖃᐅᒃᐸᑦ ᐊᑐᕈᓐᓇᕐᓂᐊᕐᒪᖔᑦᑎᒍᑦ. 
ᐅᖄᓚᑲᑕᒃᑐᑕ ᐃᓅᖃᑎᑦᑎᓐᓄᑦ 
ᓂᕿᒡᒋᖅᑐᖃᕈᓐᓇᕐᓂᐊᕐᒥᔪᖅᑕᐅᖅ.”

ᐊᕕᑦᑐᖅᓯᒪᓂᖕᒐ 8 
ᓂᕆᕕᒡᔪᐊᕐᓂᖅ

ᐃᓄᒋᐊᒃᑐᐊᓗᒃ ᐱᙳᐊᕐᕕᒃ. ᐊᖅᑯᑎᑦ 
ᐳᐊᕐᕆᔭᖅᑕᐅᓯᒪᑦᑎᐊᓕᕐᒪᑕ, ᐃᓄᒐᓴᐃᑦ 
ᓂᕆᕕᒡᔪᐊᖅᑐᓄᙵᐅᔪᑦ, ᐱᙳᐊᕐᕕᒡᓗ 
ᐊᐅᓚᐅᑎᖕᒋᑦ ᖃᒥᓐᓂᖕᒋᑦᑐᑦ. ᓄᑕᖅᑲᑦ 
ᐅᓪᓚᔭᒃᑐᑦ ᐱᙳᐊᖅᖢᑎᒃ. ᐃᓄᐃᑦ 
ᓂᕆᓂᐊᖅᑕᒥᖕᓂᒃ ᐊᕝᕗᖅᑐᑦ ᑭᐳᓃᑦᑐᓂᑦ 
ᕿᑐᑦᑐᒐᐅᔭᕐᒥᓪᓗ ᓇᑎᕐᒦᑦᑐᓂᑦ. 
ᑐᒃᑐᒥᓂᕐᒥᒃ ᖁᐊᖅᑕᖃᖅᖢᓂ ᐆᔪᖅᑕᖃᖅᖢᓂ 

ᐊᒡᒍᐊᓚᕿᓵᓂᒃ ᑐᓕᒫᓂᒡᓗ. ᐊᕿᒡᒋᖅᑕᖃᖅᖢᓂ 
ᖁᐊᕐᓂᒃ ᐆᓯᒪᔪᓂᒡᓗ ᐃᖃᓗᒃᑕᖃᖅᖢᓂᓗ. 
ᒫᑯᓘᓂᑕᖃᖅᖢᓂ, ᐊᓛᓯᑦ, ᐆᓯᒪᔪᓪᓗ 

ᐱᕈᖅᑐᕕᓂᑦ, ᐸᓚᐅᒑᖅᑕᖃᖅᖢᓂᓗ. 
ᐃᓄᒋᐊᑦ ᓂᕿᒡᒋᖅᓯᒪᓪᓗᑎᒃ. ᐃᓚᖏᑦ 
ᐱᙳᐊᕐᕕᓕᐊᖅᓵᓕᓯᒪᔪᑦ ᓱᐴᔫᓄᑦ 
ᐆᔪᓕᐅᕆᐊᖅᑐᖅᖢᑎᒃ ᐊᖕᒋᕐᕋᖕᒋᑦ ᓱᓕ 
ᖃᒥᓯᒪᖕᒪᑕ.

ᓯᓚ, ᐃᑯᓪᓕᐊᖅᖢᓂ ᑭᓯᐊᓂ ᓂᒡᓚᓱᒃᑐᖅ. 
ᐱᖅᓯᕈᓐᓃᖅᐳᖅ.
ᒨᓇᒃᑯᒃ ᐊᔭᒌᒃ ᐃᒃᓯᕚᖅᑑᒃ ᐱᙳᐊᕐᕕᐅᑉ 

ᓴᓂᕌᓂ. ᒨᓇ ᖃᐅᔨᒪᔭᒥᓂᒃ ᑕᑯᔭᕌᖓᒥ 
ᓄᓗᕋᑲᑕᒃᖢᓂ. ᐃᓕᓴᐃᔨᖓ ᐊᓈᓇᖓᓂᒃ 
ᖃᐅᒪᒃᑯᖕᓂᒡᓗ ᐅᖃᖃᑎᖃᖅᑐᖅ. ᔪᐃ 
ᐃᒡᓚᒪᔭᖃᑎᖃᖅᑐᖅ ᐱᖃᓐᓇᕆᔭᒥᓂᒃ. ᔭᔅᑎᓐ 
ᐊᒡᒍᐃᔪᖅ ᐃᖃᓗᖕᒥᒃ ᖁᐊᕐᒥᒃ ᓄᑕᖅᑲᓄᑦ 
ᑐᓂᓯᕙᒃᖢᓂ ᐅᓂᔪᓄᑦ.

ᐊᔭᖓ ᐊᓃᑕ ᒨᓇᒧᑦ ᕿᕕᐊᕋᒥ ᐅᖃᖅᐳᖅ 
ᐊᓐᓄᖦᖢᓂ, “ᒨᓇ, ᓇᓂᑐᐃᓐᓇᖅ ᓄᓇᖃᓕᕋᓗᐊᕈᒪ 
ᓂᐅᕐᕈᖃᑦᑕᐅᑎᔪᓐᓇᐃᓐᓇᕐᓂᐊᖅᑐᒍᒃ, ᕼᐃᓖ?”
“ᐄᓛᒃ, ᖃᐅᔨᒪᔪᖓ ᐊᔭᒃ,” ᒨᓇ ᑭᐅᕗᖅ, 

ᐊᓂᖅᓴᐅᒥᕐᓚᒃᖢᓂ. ᖁᖓᓯᑳᓪᓚᒃᖢᓂ. “ᐃᒻᒪᖄ 
ᑭᖑᓪᓕᕐᒥ ᐅᕙᑦᑎᓐᓃᓕᕐᒥᒍᕕᑦ ᐊᑯᓂᐅᓂᖅᓴᖅ 
ᐱᖅᓯᓛᖅᐳᖅ!”

ᐱᖅᓯᕐᓂᐊᕐᓂᕋᖅᑕᐅᕗᖅ  
ᒨᓂᐅᑉ ᓄᓇᖕᒐᓂ!

ᒨᓇ ᖁᕕᐊᓱᒃᐳᖅ ᐃᓕᓐᓂᐊᔾᔮᖕᒋᒻᒪᑦ ᐊᖕᒋᕐᕋᖅᓯᒪᓂᐊᕋᒥᒃ  
ᐊᔭᖕᒐ ᐊᓃᑕᒦᓪᓗᓂ, ᑭᓯᐊᓂ ᐱᖕᒋᒐᑉᐳᖅ ᐱᖃᓐᓇᕆᔭᖕᒐᓂᒃ  
ᔭᔅᑎᓐᒥᒃ. ᔭᔅᑎᓐ ᐃᓚᖕᒋᓪᓗ ᐊᓯᕙᖅᓯᒪᔪᑦ. ᖃᐅᔨᒋᑦ ᖃᓄᖅ  
ᒨᓇ ᔭᔅᑎᓐᓗ ᐱᕙᒌᔭᕐᒪᖕᒑᑎᒃ ᐱᖅᓯᕐᓂᐊᕐᓂᖕᒐᓄᑦ ᐊᒻᒪᓗ  
ᖃᓄᖅ ᐃᑲᔪᕐᓂᐊᕐᒪᖕᒑᑎᒃ ᓄᓇᖅᑲᑎᖕᒋᓐᓂᒃ ᐱᖅᓯᕇᖅᐸᑦ.

9 781772 669046

ISBN 978-1-77266-904-6

A blizzard warning has been issued in Mona’s community! 
Mona is happy to stay home from school and spend time 

with Aunt Anita, but she's worried 
about her friend Justin. Justin is out 
on a hunting trip with some of his 
family members. See how Mona and 
Justin both prepare for the blizzard 
and help their community members 
after the storm.


